
*

* Da sunan ALLAH mai ramahama mai jinkai_

* Ya rabbi ina rokonka da sunayenka kyawawa masu tsarki, ka bani ikon rubuta abinda zai
amfaneni ni da al'umma. Ka tsareni rubuta abinda zai cutar dani da al'ummar MANZON ALLAH
(S.A.W). Yanda muka fara lafiya ALLAH yasa mu kammala cikin farin ciki da kwanciyar

*

hankali !, *.

*_Ya rabbi ka gafartama mahaifina, ka karama iyayena biyu mata da suka rage lafiya mai
amfani.@3 1, *

_Littafin *\BAKAR INUWA* kirkirarran labarine da baida alaka da kowa da komai. An yisane
domin fadakarwa, nishadi, ilimantarwa, harma da ban haushi ta wani sashe. Dan haka a
wannan gabar ina son jan hankalin mai karatu, yayma kansa adalci yayma marubuci adalci._

*_A duk lokacin da mai rubutu ya kafa alkalaminsa akan takarda ba yana nufin dole zai rubuta
irin RAYUWARSA bane, ko irin RAYUWARKU. Malami yakan fadakar ya tsoratar akan abinda
ya dace. Haka shima marubuci yakanyi rubutu domin fadakarwa ko nishadantarwa akan abinda
rubutunsa yazo dashi. Idan yasa kyakykyawa, ba dole sai yanada irin wannan kyawun bane,
domin kuwa kowa yasan a duniya akwai kyawawa. ldan yasa mai karancin kyau (domin
UBANGIJI bai halicci mummuna ba, kowa da irin kyawun da yay masa na halitta), ba dole sai
yana a cikin wannan jinsin bane, sai dan rubutunsa a haka yazo. |ldan yasa mai arziki, badan
dole sai shima yanada arzikin ba. idan yasa mai mulki, ba dole sai ya kasance jinin mulki ba.
Idan yasa talaka, ba dole sai ya kasance talaka ba. Abinda kawai nasani alkalamin marubuci zai
iya taba kowa. Mai kudi, talaka, mai mulki, dan kauye, dan birni, musaki, mai ilimi, jahili,
kyakykyawa, mai karancin kyawu. Mai kyawun hali, mugu dama kowa da kowa. Duk kuma



abinda ya tabo idan zaka nutsu wajen zagaye cikin duniya koda ace da tunani ne sai ka samu
mai kamanceceniya da LABARIN. Shiyyasa kuskure ne mai KARATU ya tsuke tunaninsa akan
dole sai abinda ya sani MARUBUCI zai wallafa ko ya fada. Idan akasin hakan yazo kuma shi a
gurinsa marubuci baiyi dai-dai ba. Karka manta ALLAH ya haliccemune yaruka daban-daban,
jinsi daban-daban, yanki daban-daban, launi daban-daban, addinai daban-daban, yaruka
daban-daban. Bai zama lallai sai abinda kai ka sani ko kake gani zai rubuta ba. MARUBUTA da
yawa sun sha rubuta LABARANSU ko RAYUWARSU a littatafai daban-daban batare da kunsan
nasu bane ba. Saboda basu fito sun sanarma duniya nasun bane ba. Dan haka ina rokonku
idan LITTAFI yazo muku, ku karanta kawai badan lallai sai yazama RAYUWAR wanda ya rubuta
din tazam dai-dai da abinda ke ciki ba. Kawai kadai duba darasin dake ciki ka amfana, akasinsa
watsar, yi farin ciki da farin cikin da yazo dashi, dan wani abun akan rubutashine kawai domin
kawata labari ko nishadantar da mai karatu wajen cire masa wata kebantacciyar damuwarsa.
Ina fatan za'a fahimceni_*

_Banyi wancan dogon bayanin bane dan na canja kowa, nayi ne kawai dan ya zama dai-dai da
fahimtar ka a kwakwalwarka da tuntar da kai wanene MARUBUCI a takaice. Domin kuwa
KOWA masoyin Bilyn Abdull ne, amma bai zama kallai ita ta zama abin SON kowa ba._©

*_Alhamdulillahi ZAFAFA BIYAR sun sake dawowa gareku da sabbin salo daban-daban. Muna
fata ALLAH ya baibayemu da alkairinsa mu da ku dake tare da mu. Sannan muna rokon wanda
ma basu tare damu, kodan sauke hakki kuzo dan ALLAH ku saya da kudinku badan zamu iya
furta kalma mara dadi gareku ba. Dan kuwa koda wasa bama fatan jifan wani dan uwanmu
musulmi da kalmar (ALLAH ya isa akan littafi). Masu saya ku fitar, dan girman ALLAH Kuji
tsoron ALLAH. Badan mu ba, badan mun isa ba. Kuyi hakuri ku daina aikata mana hakan,
domin UBANGIJI ya hana zalunci a tsakaninmu._*© [,

_Masoya kumuje zuwa, domin kuwa yanzu za'a far share filin wasan, dan wannan karon tafiyar
ZAFAFA ta dabance @ 8,3, .3, 3 3 _

* Episode 1_*

............. Tafe yake tamkar iska zata kwasheshi ya fadi dan sauri. Yayinda yake kananun surutai
kai kace sabon kamune a hauka. Ya sake cin tuntube a karo na biyu, sai dai cikin sa'a ya dafe
bangon gwaguyayyen gidansa sabanin dazun da sai da ya kai kasa. Dogon tsaki yaja zuciyarsa
na sake hasala da kumbura har cikin makogwaro. Cikin son huce haushinsa da takaici yasa
kafa ya daki murfin gidan na sa da duk ya cinye da tsatsa tsabar dadewar da yay, dan tunda
aka gina gidan banajin an taba sauya kyauran saboda kodewa da ciccinyewar da yay na tsatsa



tamkar tsohon drom din karfe.

Ball ya fara da butar da ke a farkon shigowa, inda alamu suka nuna toilet dinsu ne a wajen.
Ta tafi ta daki karshen bango, murfin yay gefe itama tai gefe.

Baba Nafi da ke alwalar magrib ta dago kai cike da nutsuwa da sanyinta ta dubesa. Sai
kuma ta maida kanta kasa saboda uwar hararar daya zuba mata kai kace idanun nasa zasu
zubo kasa ne.

“‘Kowanne shege da ke gidan nan ya fito!!”. Ya fada a kausashe yana dukan langa-langan
da aka zagaye saitin inda yake tsaye matsayin kitchen din girkinsu.

Cikin takaici da haushi aka bankade labulen dakin tsakkiya, “Kai ko malam ka dinga
sassauta ma zuciyarka mana dan ALLAH!, da wannan farar magriban da kowa ke kokarin kai
abincin buda baki bakinsa maimakon a ganka bayan liman kana shirin gaida UBANGIJI sai ka
lalace da neman masifa da tijarar hana iyalanka su susha ruwa cikin salama kamar yanda ka
hana kanka?”.

Fici-fici yay da ido yana duban ta cikin bacin rai. Ya tattaro duka takaicinsa da damuwa
zuwa cikin baki. Nunata yay da dan yatsa yana karkada hannu cikin gargadi. “Larai ina rabaki
da tararmun numfashi idan ina magana amma bakya kiyayata. Na rantse miki da ALLAH idan
ban sauke dukanin abinda na kwaso bisa kanki ba kice ba sunana DAUDA jikam mai dan-wake
ba.”

Baki ta tabe da sakin labulen, sai dai bakinta bai mutuba. Da ga cikin dakin take fadin, “Can
kaji da fitinarka ba'a kaina ba. Baka sauke hakkin bani abinda zanci a cikin wata mai falala ba
bazaka sauken gangar dan bazakuda ba. Kai da ka kwaso abarka can ta kare maka ba Larai
ba.”

Duk da ya jiyota sai bai tanka ba, ya cigaba da kwala shelar kiran kowa yazo gabansa.
Shiru babu wanda yay tari tamkar kowa ya mutu a gidan. Wani kududun takaicin bakin ciki daya
taso masa daga tsakkiyar zuciya ya jawo da kyar zuwa makoshi ya fesar ta baki.

“Eh lallai ta tabbata an gama maidani dan iskan kasan gada, yo banda ana daukata girman
fadar karuwai harni dake amsa sunan maigida a gidan nan zanzo ina magana ku barni ina
babatu ga kwalon shege haihuwar tasha ko?..”

“Kayi hakuri malam mudai salla muke wlhy, suma kuma nasan.....

Wuff Larai tayo waje tana gyara zaninta dake neman ballewa saboda tsabar sauri, cikin
harzikowa ta tare numfashin baba Nafi mai maganar cikin sanyi da rashin son hayaniyarta “To
annamimatu kinsan me? To muma sallar muke sai a maida sherin da ake son kulla mana cikin
ciki ko?”.

“ALLAH sarki Larai nima ai abinda zance masa kenan bawai wani abu daban ba”. Baba
Nafi ta sake fada a sanyaye.

Baki larai ta tabe da juya keya ta tura kallabinta disko gaban goshi, daddagaggiyar keyarta ta
bayyana. Murmushi kawai Baba Nafi tai da girgiza kanta ta dauke idonta gareta.

Duk abinda suke yana tsaye sai faman kumbura yake da harar dakin karshe da ke jerin
nasu baba Nafin. Sai dai baice uffan ba. Kusan mintuna biyar aka daga labulen dakin aka fito.
Mace ce kyakykyawa da bazata gaza shekaru talatin da biyar ba zuwa da bakwai. Daka ganta
kaga yar duniya bugun farko. Shekeke ta dubesa shi da matan nasa ta watsar tana taunar
chewing gum tamkar ba azumi aka kai ba yanzun nan.

“Wai Lafiya kaketa faman shela da farar magriba ko ruwa bamu kai bakinmu ba? Haba



yadai kamata asan da da yanzu akwai banbanci, dan da kana juyamune muna hakuri da
tujaranka saboda kanada uwar kudinka a kugu, amma yanzu baka barinmu da cikinmu da
hidimar yayanmu ka kuma hada mana da tijara da gadara *BAKAR INUWA......”*

“Asabe! yanzu nan nine bakar inuwar?”.

“Na tsakkiyar jeji ma kuwa, har gwara *RANA DA KAI".*

Wata shegen dariya Larai ta bushe da shi, ta callara guda tana duban Asabe. “Kina birgeni
amarya, idan mu latsamu a tauna baida wahala ke ai kin wuce kanwar lasa”.

Baki Asabe ta tabe ta dauke kanta gefe. Wani irin kududun bakin ciki ya sake kume Malam
Dauda. Ya nisa tamkar bajimin sa dake a ganiyar tozon girma yana ballama Asabe karfen
kafarsa harara. Shikam ai auren bariki bai masa rana ba. Fuska ya sake tsukewa yana kai
hannu ya kado mutsiyar tukin tuwonsu dake rataye jikin kwanon kitchen din.

“Matsalar mutum ce wannan kuma. Ina son naji wane shege ne tambadadde yaje wajen
Jabiru mai shago ya amso lemon kwalba da cin-cin din da matarsa keyi yace injini?”.

Kallon-kallo Nafi da Larai suka shigayi, sai dai komai babu wadda tace tunda sunsan shima
yasan wadda zata iya wannan aika-aikar ai. Kuma shine ya bata wannan dama din tun tana
amarya, gashi yanzu tsahon shekaru goma sha bakwai har yan matanta na yawo galla-galla a
gidan harsu hudu komai ya gagara canjawa......

“Wai ba magana nake ba ne? Ko sai na maida kasan gidan nan zuwa sama ne!!?”.

Malam Dauda ya fada a matukar tsawace tsabar hasalar da zuciyarsa ke sake masa na
bakin cikin bashin da aka cimasa bayan baida ko sisi dana sharesan da akai yana magana.
Nanma babu wadda ta tanka sai karar taunar chewing gum din Asabe kawai dake tashi
das-das...

Matashiyar budurwa da zata iya kaiwa shekaru goma sha shida zuwa sha bakwai a duniya
ta fito da ga dakin da Asabe ta fito dazun. Sanye take da dogon jijjab har kasa alamar salla tayi.
Tana tsananin kamanni da Asabe tamkar tayi kaki ta ajiye. Cikin ladabi da nutsuwa takai duke
tana fadin “Abbanmu barka da dawowa? Ansha ruwa lafiya?”.

“A gidan ubanwa nasha ruwan? ke kuma zaki sake batan rai!”.

Kasa tai da kanta kwalla na ciko mata ido, dan tanada zuciya matuka, sai dai tana da
kokarin dannewa musamman akan mahaifanta guda biyu da halinsu baida maraba da girman
haihuwar kasan gada.

“Kayi hakuri Abbanmu, dama zance maka nice na amso lemon a wajen jabiru”.

“Buhun bu*a'uban nan kayyasa (% () € &2). E lallai na zama dan iska haihuwar kasan
gada kuwa da gaske. To ubanwaye ya aike ki!!?”.

Yanda yay maganar a tsawace ya sata runtse idanunta da karfi tana hade kukan dake
neman taso mata. “Kayi hakuri Abbanmu, babu wanda ya aike ni. Babu abinda zamuyi buda
baki ne da shi shiyyasa na amso mana, nace masa kaine ka aikoni dan inba hakaba bazai bani
ba”.

Sake makurewa yay jikin bango tamkar tsohon kadangaren da ciwon sanyi ya buge yake
shako kamshin mutuwa.

“Ni DAUDA naga haihuwar jaraba jinin ladin kasan gada. Niko wai yaushe lalacewata takai
har hakane a gidan nan ne wai? K dan uban uwarki har ni zaki lakawa sheri ina fama da
kishirwar azumi na? To wlhy ki rubuta ki ajiye sai kinyi nadamar hakan daga ke har uwar taki,



dan nasan itace ta aike kin ta noke......

“Kai Dauda sauraramin. To kodai dama dani din kake bada itan ba da ka haifa? To wlhy ahir
dinka wahainiyarka ta kiyayi ramata, inba hakaba kaima kasan na fika tsiya da tujara. Ka buga
kafa kamar na karen mafarauta ka barmu cikin yunwa ga ruwa za'a sha saboda kafi kowa iya
babbaku da tujara dan kawai an anso abin nera dubu guda injika shine zakazo tsakar gida
gaban magauta da yan bani na iya kana zazzage min. To wlhy ina dai-dai da kai”.

“Tsssss!!l”

Kakeji wani irin gigitaccen mari mai kara da alamar zaiyi dan karen zafi ya sauka bisa kumatun
budurwar nan dake tsugunne ranta a matukar jagule, ta amshi laifin ne dama dan gudun karsu
raba halin da suka saba a gaban kishiyoyin mahaifiyar tasu. Amma sai gashi dabarar tata batai
ba.

Ta dafe kuncin jikinta na rawa. “Wannan marin na hanani zaman buda baki wajen
Jabirunne da kikayi ke kuma. Saura na karyar da kikaimun itama. Ke kuma Asabe yanzu banda
lokacin mai lokacinki, amma ina nan tafe kanki..” ya kare maganar yana nuna Asaben.

Caraf Asabe tasha gabansa tana mazurai. “Wlhy ka sake tabamin yarinya sai na rama
mata. Kai barfa ganin uwa ban son ta, son kayana nake ras, idan kuma kaji karya sake tabata
dai-dai nake da kai, danni a yanzu nake da naka lokacin. Banda kai dai kana cikin mazan da sai
an tsoma kansu a wuta an dauraye musu zunibi ka fita baka ko bamu geron kunu ba dan mun
samawa kammu mafita kazo har kana tara jijiyar wuya. To bara kaji ni ba matanka bane daka
maida sakarkaru, idan kaji karya kuma sake gwada bugunta ka gani, kaima kasan wacece
Asabe autar hajiyar birni shalelen bahago dan mai....... ?

Sai kuma taki karasawa ta balla masa harara, ganin ya juya fuuuu zai sake ficewa. Taja tsaki
da fadin, “Da ka tsaya mana kaji ko zaka iya latsawa ka kwana lafiya dan gidan abun kwari mai
yawo da tsinuwar uwa bisa kai”.

Wani irin kuka budurwar nan da har yau ke duke ta fashe da shi. Cikin masifa Asabe ta
juyo kanta takai mata shiru dan tasan minene dalilin kuka. “Dan ubanki tashi anan kona huce
kaf haushinsa a kanki mara mutunci. Ko dan dai nice jinin asara sai na zauna yana cin zarafina
gaban kishiyoyi na masa shiru saboda ga jikar ta-salla wadda ta hadiyi kur'ani dan hakuri. K nifa
bar ganina haka zan iya kakkabar daku nai gaba dama tausayinku ne yasa nake zaune a
wannan gidan da tsiya taima katutu abincima sai anyi kwarakarsa a makwafta dan
lalacewa’............ <

*Tofa jama'a bana ina mukazo haka? Ina alkalamin namu ya kwasomu ya kawo g . ?.*

_A cikakken Littafin BAKAR INUWA kawai zamu samu wannan amsoshin. Naira dari uku me
kacal, tare da duk zafafa biyar naira dubu daya ne kacal. Karku bari ayi babu ku. Dan bakuga
komai ba. Yanzu aka fara sharar filin wasan. Cakwakiyar sai wasan ya kankama(® . Dan duk
wanda akayi babu shi ALLAH yayi missing®2).

Taku

Masu iPhone

Zaku iya bibiyar shafinmu

* Kuzo mu hada karfi da karfe domin gyara tafiyarmu. Koba komai dan uwanmu ne bahaushe
ya zauna ya tsara ya kuma bude App... Din domin cigabanmu da jin dadinmu. Wannan abin
alfaharine_.*

* MARUBUTA DAKE NEMAN KARIN BAYANI KO MASU KARATUN MA, ZAKU IYA
NEMANMU TA WANNAN NUMBER_*

_Alkairin ALLAH yakai gareku masoya a duk inda kuke, tare da fatan alkairi muna sonku irin

trillions din nan®® fa @ & e o

* ALLAH ka gafartama iyayenmu_*&3 ',
*_Typing-@_*

* @BAKAR INUWA...II§ *
_{Gara rana dake}

* Bilyn Abdull ce = _*



_“Kamar yanda na fada tun farko labarin, Littafin BAKAR INUWA kirkiraren labari ne, dan haka
duk wani sunan gari da zai iya zuwa cikin labarin shima kirkirarsa akayi, komai ma da zai iya
shigowa cikin labarin kirkirarsa akayi. Baida alaka da wata kasa ko wasu mutane. Koda kuwa
kaji abinda ya shafeka ko yay kamanceceniya da kai to ka dauka kamarce kawai yayi bawai
yana da alaka da kai bane ba. Dan Bilyn Abdull bata sanki/ka ba balle ta dasa alkalaminta akan
ka. Rubutu ne kawai nayi dan nishadi, fadakarwa, ilimantarwa, harma wani abun zai iya zuwa

muku da ban haushi saboda wannan karon ma a haka alkalamin nata yazo.<' !,

* Episode 2_*

* KASAR NAYA_*

......... * (DALLO STATE): HUTAWA L.G.A._* Da gudu budurwar ta mike ta shige daki tana
cigaba da kuka, ganin a yanda ta shigo ta wuce tana kuka, yammata biyu da za'a iya kira
tagwaye kuma yayunta suka kwashe da dariya suna faman tabe baki da daga kwalbar lemonsu
suna daddaka hankali kwance.
Sai kuma suka maida dubansu akan Asabe data shigo tana cigaba da zazzaga ruwan
tujara.
“Kina wuta momyn mul!! 4",
Yammatan suka fada suna mata jinjina da kwashewa da dariya a karo na biyu. Zama tai kusa
da su taja kwalbar lemo guda tasa hakori ta balle murfin tana huci. Batare data cema yammatan
komaiba ta daga tasa a baki, kamar kiftawar ido sai gashi ta zuki kusan rabi sannan ta dire tana
sauke ajiyar zuciya.

Wadda tafi hasken sosai dake kallon kwalbar lemon ta kyalkyale da dariya da fadin,
“‘Mommy sunan wannan shan lemon naki shan huce takaici”.

Tsaki tayi tana gyara zama da daukar tsokar nama dake gabansu ta danna a bakinta. “Yo
wannan uban naku inba shan huce takaicin kakema ni'imar da ALLAH yay maka ba ai tuni yake
tsotse maka ruwan jiki, ga waccan mara mutuncin dake abu uwa ba jinina ba.”

“Yo Mommy bayan kamanin da take dake ai sai muce muma ko'an canja miki ita ne a
asibiti? Muda yakamata muyo kamanin naki hegiyar mai taurin kan tsiya da kicifi duk an hada
ita an bata.”

Duk abinda suke budurwar nan na jiyosu daga uwar daka. Dan haka ta sake fashewa da
kuka zuciyarta na mata kuna da radadin halin iyayen nata da yan uwanta. Tun tana yar
karamarta takejin ana zagi da la'antar halin mahaifanta a cikin layinsu, har gashi yau tsahon
shekara goma sha bakwai bataji komai ya canjaba sai ma abinda ya karu a dalilin yan uwanta
guda biyu da kullum cikin janyo masu wata sabuwar maganar suke. Duk da dai itama ta fara
rashin ji mai kama da nasu ALLAH ya tarota ta nutsu sanadin malamin islamiyarsu sayyadi
Abubakar.

Hannu tasa ta share hawayenta da gyara kwanciyarta zuwa rufda ciki, duk da yunwa



dake cinta saboda azumin data kai hakan bai dameta ba, ta lumshe kyawawan idanunta data
gada wajen mahaifiyarsu Asabe a hankali Murmushi na subuce mata mai hade da hawayen
tausayin kanta na rasa Abubakar. Tabbas zuwa yanzu ta yarda ta rasashi, ya tafi har abada
bazai sake dawowa gareta ba kamar yanda iyayensa suka fada. Wannan ciwone a rayuwarta
mafi muni da har abada bata tunanin warkewarsa, dan ya zama gyambo a kirjinta. A tsaye take
da sunanta, amma a zuciya ta jima da mutuwa tun sanda iyayen abubakar suka saka ya fita a
rayuwata.

“Ya ALLAH ka dauka raina inhar zaifi zama alkairi a gareni”.

Ta fada cikin kuka mai ban tausayi da tsum rai.

Sunanta shine *_ AMINATU_* sai dai ana kirana da *_ RAUDHA_* sakamakon sunan
kakarta da taci wadda ta haifi mahaifinta. Kamar yanda kukaiji a bakin mahaifiyarta sunan
mahaifinsu DAUDA, sai dai ana kiransa dan-azumi. Tun a kuruciyar mahaifinsu mutum ne
marajin magana. Al'amarin nasa ya sake turewa a lokacin daya fara bin wani dan anguwarsu
driver matsayin karen mota. Kamar yanda kakarsu ta taba basu labari tarbiyyar Abbansu da
rayuwarsa ta sake gurbacewa a dalin wannan bin mota, dan bai rufa shekara ba a hanun uban
gidansa sai shima ga tashi motar. Tun yana jan karamar mota harya koma babba irin ta
company din nan da ake daukar kaya trailer. Fara jan motar trailer yasa albarka a hanunsa, dan
babu wani tazara da hakan kudi suka fara zauna masa. Da kyar ya yarda ya auri matarsa ta
farko Nafisa, wadda diyar yar uwace ga kakarsu. Nafisa tanada matukar hakuri, hakan yasa
bata taba kai karan dan-azumi ba a duk gallazawa rayuwarta da yakeyi. Basu rufa shekara da
aure ba ya auro sabuwar amarya mai suna Larai. Larai fitinanniyar mace ce mai kaudi da rashin
barin kota kwana. Yanda ta hana Nafi zaman lafiya haka ta hana Mal. Dan-azumi. Mahaifiyarsa
tayi-tayi ya saketa yaki. Babu jimawa da auren Larai Nafi ta haihu, itama Laran bata cika
shekara ba a gidan ta haihu. Zamansu ya cigaba da kasancewa babu wani dadi, yayinda Mla.
‘Dan-azumi ya cigaba da sake kutsa kai a yawon tazubar. Dan kuwa a kaso biyu bisa ukun
kudin da yake samu suna tafiyane ga neman mata da ashararancinsa. Sune manyan yan
duniyar duk wani gari na badala da ire-iren gurare na ashararanci da akasan direbobi na
kakkabe dukiyarsu a wancan zamanin.

Nafi ce kawai ke damuwa da halin banza na maigidan nasu, Larai ko ko'a kwalar rigarta
tunda akwai kudi, dan ita kam dama sune matsalar rayuwarta tunda itama acan ya kwasota a
tashar yan tazubar din. Suna da haihuwa hurhudu Nafi da cikin na biyar Dan-azumi ya sake
sabon aure daga birinin Loss. Ba kowa ya auroba kuwa sai Asabe diyar *Dahare (Hajiyar birni)*
mai tuwo-tuwo a karkashin gada.

‘Dahare mace ce mara mutunci da duk wani shege daka sani dan yankin nan dake zaman
tazubar a Loss ya san da zamanta. Asalinta a kasar saudia take tana TIKARI tsahon shekaru, a
wani yaya da akayo alkawarin ALLAH ya cika aka yayota zuwa kasar Ghana. Kasancewarta
shaharriya acan din ma yasata ko NAYA bata dawo ba ta sake komawa. Dan kuwa yaranta
nacan su hudu wanda ta haifa da wasu larabawa biyu, sai dai dukansu aure tai da su. Na farko
rasuwa yay ya barta da yara biyu mata *Samiha da Hannah*, na biyu kuwa rabuwa sukai
saboda Dahare ta wuce dukan tunanin mai tunani. Kwasotan ma da akai shine yay shunenta
dan yana so ya sace yaransa dake hanunta su biyu. Sai dai kuma ta koma domin tanada hanya



sosai. Komawar Dahare da biyu ne. Na farko da kudirin daidaita rayuwar balaraben nan ne
uban yayanta guda biyu, *Halima da Nasiba (Asabe)*. Na biyu kudirin rabo yayanta biyu daga
hanunsa ne, dan labari yazo mata tana barin kasar yana zuwa ya kwashesu yabar wanda ta
haifa da mijinta na farko. Kamar yanda ta tsara kuwa hakance ta kasance, dan kuwa dai duk da
balaraben nan bawani mai shaharren arziki bane, dan kuwa bakauyene ma. Sai dai yana da
arzikin dabbobi matuka na kiwo dana tatsar madara. Duk irin makircin da Dahare ta kware sai
da tabi wajen ganin ta rabashi da wannan dukiyar, jin ana bincikenta a kama yasata tattaro duka
yayanta hudu ta baro saudia bisa taimakon wasu mutanenmu dake can masu daure musu
kugu. Koda ta dawo gida kuma babu inda ta yada zango sai tsakkiyar birnin jihar Loss. Inda ta
fara tuwo-tuwo yaranta hudu yammata zagada-zagada na taimaka mata.

Game da yayan nata tamkar kumbo kamar kafinta ne. Dan kuwa a kaf halayyarta babu
wacce suka bari musamman ma Asabe mafi kyawun fuska da kyan sura a cikinsu. Dan kuwa
kyakykyawar balarabiyace da kallo guda bai isar mai dubanta. Dan-danan alhazan birni suka
fara wawarsu da shedanci, dan kuwa inma kace da aure kazo garesu to tabbas kuwa Dahare
da sunanta ya koma Hajiyar birni ba daga maka kafa zatai ba. Zatai maka wankin babban bargo
tace bata gama more wahalarta ba za'a tura mata ya cikin daki, sam bata yarda ba.

Ko'a jikin yayan, dan suma basu bukatar auren sai harkar neman kudin kawai, sai dai
banda Asabe. Dan duk kaudi da rashin mutuncin Asabe ita dai tafi bukatar aure sama da
rayuwar barikin. Bawai batayi bane, a'a bata cika sakin jiki tayi din bane tamkar wata karya. A
wannan halin ALLAH ya hadata da Mal. Dauda dan-azumi, wanda yake tsaka da tashen kudi.
Gashi shima masha ALLAH kyakykyawan bakatsine bafulatani. Dandanan ya fara sakar mata
kudi na hauka, tare da zazzafar soyayya dan kwashi dai tunda ya dana sau daya yaiji bazai iya
hakuri yabarta ba sai ya aureta. Duk wani shigi da fici irin na yan bariki kwararru dan-azumi yayi
ga malamsa na masa aiki, cikin kankanin lokaci ya rikita zuciyar Asabe tace inba shiba sai rijiya
mai gaba dubu. Hankalin uwarta ya matukar tashi dan tafi kallon sa'arta jikin Asabe fiye da
sausan Yayanta saboda kyawu da ALLAH ya bata na larabawan asali da ko'a cikin kasar
saudiyar abin kallo ce. Ganin Hajiyar birni zata bashi matsala itama ya rufe mata baki ruf. Babu
bata lokaci aka shiga hidimar bikin daya bama kowa mamaki.

An daura auren Asabe da Dauda, aka dakko amarya zuwa garin hutawa dake a jihar Dillo
inda Dauda ke zaune da iyalansa. Kyawun Asabe yasa ake layin zuwa ganinta har wasu na
fadin dan-azumi ya auro aljana wadda zatai maganin shedancinsa. A zahiri ba aljanar bace,
amma bakin mutane kam ya bisa dan Asabe ta zame masa *BAKAR INUWAR..* daya
gwammaci aljanar ya aura. Asabe ta take Larai rashin mutunci ta shanye. Dan ita ko kusa ko
alama bata shakka ko kunyar tsige Dauda tas a bainar nasi ko gaban yayansa balle uwarsa.
Inhar zai fada mata cuta saita mayar masa da mutuwa koda zata kaisu da dambe a tsakar
anguwane. A haka ta samu ciki, inda ALLAH ya azurtata da haihuwar yayanta mata yan biyu
masu tsananin kamanni da DAUDA. dan ko kadan basu biyo Asabe ba sai dai ace ko na jini
dole ka gani a fisge. Ko kadan bata damuba, dan kuwa yayan soyayya ma take kiran yan biyun
nata mata da sukaci sunan Fadima da Fatisa. Bayan haihuwar su Fatisa ko wata uku bataiba
ALLAH ya sake bata wani cikin, wanda shima ta sullubo yarta mace mai tsananin kamanni da
ita a wannan karon. Dan kuwa yar nan duk da jinjirace duk wanda ya kalleta sai ya sake duba.
Dan ta wani fannin za'ace ta hado kyawune na uwa da uba. Saboda ta dakko dan duhun fatar
Dauda da hasken mahaifiyarta. Idan ka kalleta kai tsaye zaka kirata half cast kawai. Itako taci



suna *Aminatu* asalin sunan inna kenan mahaifiyar dan-azumi. Sai dai kuma Asabe tace ana
ce mata *Raudah* dan duk kishiyar data fadar mata sunan uwar miji a gidan ranar za'aga
karshen bala'i da jidali. Bayan haihuwar Rauda Asabe ta sake haihuwar mace itama mai suna
Yasmin. Itama dai kamanni biyu ta dakko na Asabe da Dauda. Sai dai itama bakace sosai ba
kamar Rauda ba.

Basai an fada makaba, dan kuwa batun tarbiyyar babu ita ga yayan Asabe a gidan, tasu
ta fita daban data saura. (Yayanmu kan fara koyon ilimine daga dabi'unmu iyaye, dan haka sai
mu kula dan ALLAH kodan gaba da zasu kai girma su gallabemu). Sam yayan Asabe yayane
na rashin kwabo a gidan, duk tabararsu babu ubanda ya isa nuna musu yatsa har a wajen
Dauda. Dan har gori yakema sauran matansa akan basu taba haifa masa kyawawan yara ba
balle mai kama da shi, dan su kam yayansu tamkar hadin baki duk kamanninsu suka kwaso. Ko
aike babu wanda ya isa aiken yayan Asabe sai ita, ita din ma sai sun gadama suke zuwa.
Hakan kuma bazaisa ta nuna ta damu ba. Hatta da Raudha ma haka ta taso a cikin nasu sai a
hankali, dan itamadai halin yan uwan natane tsaf sai dai ma ace ta darasu da shegen miskilanci
da bakar zuciyar tsiya da jan magana, dan kullum cikin fada take da yara harma da manyan.
Sai dai kuma tanada dan saukin kai ta wani fannin kadan idan taso, ba komai ya jawo rashin jin
Raudha fin na sauran yayan Asabe ba sai gatan da Mal dan-azumi ke mata a gidan fiye da
kowa dan tana da sunan mahaifiyarsa......... 2

_Irin wannan katobara haka?, inda nasa *(Bakatsinen bafulatani episode 2)* an samu
mishkilane ba haka bane. Dan babu sunan wannan jihar a kasar NAYA. ku dauka matsayin
mistake Please ., . .

* Episode 3 _*

.......... Shigarsu secondary school ya dan fara canja wasu da ga halayen Raudha, tadan fara
rage kwaikwayon halaye irin na mahaifiyarsu. Bata da yawan magana, bakuma tason taga
iyayen nata na fada tamkar karnuka a tsakar anguwa kowa na kallonsu yana ALLAH wadai.
Hakan kuma ya farune sakamakon kulluwar soyayya tsakaninta da malamin islamiyyarsu
sayyadi Abubakar. Tun tana zama taita kuka idan suna raba hali harta koma tana nuna musu
fushinta. A lokacin da suke ss1 farkon shigarsu wani fada da iyayen nata suka tafka har takaisu
ga police station sakamakon yanzu Abbansu talauci ya masa katutu, takai ma nauyin gidan
iyayen nasu mata ne ke dauka. Dan tunda kamfani ya kamashi akan satar kayan da yake jigila
suka kafa masa kahon zuka, da yaga asirinsa zai tonu asabe ta zugeshi ya kwance tayoyin
motar ya saida, motar takai shekara a ajiye, sai da komai ya lafa ya saidama yan gwangwan ita
ya kawo kudin gida suka hau kai shi da Asabe da yayanta suka dinga cin dadi sai dan abinda
ake samma su baba nafi wataran. Acan kamfani kuma akace ya mutu. Ko shekara kudin basu
kullaba komai ya kare, dan kuwa dai a ashararancin dan-azumi babu abinda ya canja na neman
mata da busa sigari da caca. Tunda kudi suka kare zaman lafiya tsakanin Asabe da Dauda ya
kaura. Kullum sune fada kamar kaiji, taje ta nafko masa bashi dolensa ya biya ko bai kaunar
ALLAH, idan yaki biya su tumu sama dan bala'i su dire bisa kasa. Dan kullum zancenta shine ya
saketa bata halaka rayuwarta da kuruciyarta a karkashin runfar talauci. Shiko yace bata isaba
tunda ta shigo ta shigo kenan. A randa taje ta ciccibo masa wani bahagon bashi da har akazo



aka saka wani filinsa kasuwa da yake ta burin gina mata aljannar duniya ta koma tun tana
amarya ALLAH baiyiba ya sakasu yin fada na tashin hankali harda jima juna ciwo, shine aka
kwashesu zuwa ofishin yan sanda daya saka Raudha tsananin bakin ciki. musamman akan
habaici da zagin da akema iyayen nasu akan sunyi dai-dai da juna kowa dan barikine ai, tunda
dama a zauren dandi suka hadu, wama ya sani koba zaman auren suke ba.

Wannan kananun magana sun matukar kona ran Raudha harta kaita da kasa kuka saboda
bushewar zuciya. Kowa baije yay beilingn su ba, sai ita taje duk da karancin shekarunta.
Kyawunta da ganin karancin shekarunta yasa d.p.o din sonyin amfani da mutuncinta sannan ya
sakar mata iyayenta. Da farko taso tai masa zagin kare dangi, sai kuma ta fasa saboda wani
abu daya zo mata rai. A take ta amince masa akan ya sakar mata iyayen bayan kwanaki biyu
zata kawo masa kanta. A tunaninsa bata da wayo, musamman da yay dubi da halin iyayenta na
yan bariki. Kai tsaye ya sake su, tana ganin an fiddosu tai wucewarta gida ta barsu duk da
magana da suka dinga mata. Ta rigasu zuwa gidan, dan haka kowa bai san itane taje ta fiddosu
ba. Dama kuma tun a hanya suka taho suna hirarsu ta arziki tamkar basune aka amso hanun
hukuma ba saboda tazubar dinsu.

Koda suka dawo gidanma sun kada sun raya Raudha taki tanka musu, taki cin abinci ta
kuma daina shiga harkar kowa a gidan. Tun suna daukar al'amarin nata wasa harya fara cin
karfinsu, da ga karshe dai suka hada baki da wani malamin islamiyyar su Raudha din da suke
yawan jin sunansa a bakinta da ganin tana tsananin girmamashi dan yana daya daga cikin
wanda suka gyara tarbiyyarta dake a baude tunda farko sannan Raudha ta sakko harta nema
gafarar iyayen nata (Sayyadi Abubakar). Dan Ya sayyadi Abubakar ya sanar mata su iyaye ba'a
fushi dasu, ko wanne irin hali garesu lallabasu ake da kyakykyawan kalami. koda aniji ciwo akan
kuskurensu shanyewa akeyi ayi hakuri. Sabawa ALLAH ne kawai ba'a yarda kamusu biyayya
akansa ba wannan haramunne.

Raudha taji wannan nasiha hartazo ta bama iyayenta hakuri. Daga lokacin kuma ta dinga
taka tsantsan da harshenta a kansu da fushinta. Idan ma taga abu zai basu sabani ta
gwammace ta amshi laifin ita koda zasu mata hukunci ne. Idan batasan tushen rikicin nasu ba
kuma zatabi duk hanyar data dace ta sasantasu cikin hikima. Sai dai kuma kuka ya zame mata
tamkar abokin rayuwa, dan sam bata kaunar halin mahaifan nata guda biyu ko kadan.

A yanzu haka Raudha da sauran yan uwanta na sauran yayan dakunan biyu sa'anninta
suna akan zana jarabawar gama secondary school ne. A kalla shekarunsu Fatisa goma sha
takwas, Raudha kuwa sha bakwai ita da lklima da Binta. Kasancewar babu wani batun Noziri a
karatun nasu yasa suka kammala da karancin shekaru, musamman ma ita dasu Binta duk sun
girme mata.

Halin talauci da fataran da suke ciki ga shegen son kudi na Asabe ya saka yayanta su
Fatisa fara kaucewa hanya wajen biyema samari. Duk da kudin da yaran ke shigowa dasu na
ban mamaki da kayan kwalliya basu sana'ar ko asi bai taba saka Asabe nuna damuwa ba balle
tuhumarsu. Sai dai ma ta baje suci su sha mai dadi tana kiransu masu farin jini. Tabbas *ZINA*
tamkar sharri take, dan yar aikece komin daren dadewa saita dawo cikin zuri‘arka. Hakanne ya
faru akan su Fatisa dama wasu a yayan mal dan azumi na sauran dakunan, dan kuwa cikin
kankanin lokaci rayuwarsu ta dakko hanyar lalacewa Dauda naji na gani babu halin magana,
duk da abun na kona masa rai da soya zuciyarsa. Dan ko yayi magana Asabe ta taresa da
masifar cewar yanama yayanta sheri saboda shima aikinsane zina. Makiya masu bakin ciki da



hassada wa farin jinin yayanta na boyewa bayan kofa suna musu dariya. Sai dai abinda Asabe
bata sani ba na yayan dakintane ya fito, amma itama Larai nada Kangararru irin su Fatisa har
su uku. Wani lokacin duk da gogewar dan-azumi a bariki, Asabe ta fisa bala'i, shiyyasa idan taja
yaja sai ya sakar mata dan zuwa yanzu girma yadan fara kamashi, ga ciwo dake cinsa a tsaye
na hawan jini wanda ko ba'a fadaba asabe ce silarsa, gefe daya taba ta gama cinye masa
naman jiki sai kashi da jijiya da fata.

Halayyar su Fatisa na matukar kona ran Raudha, sai dai babu yanda zatayi dan ko tayi
nasihar basaji. Ita kanta samarin na yawan kawoma rayuwarta hari, musamman daya kasance
ta fisu kyau nesa ba kusa ba. Hankalinta yakan tashi matuka, shiyyasa akoda yaushe cikin
suturta jikinta take da kayan mutunci harma da nikab wani lokacin. Takan yawaita neman tsarin
ALLAH daga kaddarar zina a gareta.

Rashin samo kudi da batayi yasa Asabe tsangwamarta a dakin fiye da kowa. Dan hatta
Yasmin ta fita daraja duk da kuwa Asaben tafi son Raudha fiye da kowa acikin yayan nata. Sai
dai lallaba da lallashin da take mata akan ta dinga kula samarin sai tafi su Fatisa samo kudi,
amma Raudhan na bijirewa yasa ta dauka karan tsana ta daura mata ita da su Fatiman. Kullum
cikin caccakarta suke da magana mara dadi. Da yake miskilace kuma baudaddiya ko kulasu
batayi ma balle ta nuna ta damu, fatanta kawai tai aurenta tana gama secondary school da
ya-sayyadinta Abubakar da kowa yasan suna soyayya zuwa yanzun.

A bangaren sayyadi Abubakar shima babban burinsa mallakar Raudha matsayin mata.
Dan haka suna fara exam ya sanarma iyayensa akai kudi. Sunyi farin ciki da farko dan basusan
yar waye ba a Hutawa. Dan haka suka tambayesa acewar mahaifinsa sai sun fara bincike
tukunna. Abubakar ya shiga fargaba, amma sanin Raudha yarinyar kwaraice mai kamun kai,
kuma da ita zai zauna yasashi jin kwarin gwiwa.

Bayan kwana biyu mahaifinsa ya kirasa shida kanensa sukai masa wankin babban bargo,
tare da gargadinsa ya fita sabgar Raudha bata fito cikin gidan arziki da mutunci ba, su bazasu
hada zuri'a da dan-azumi ba. Idan ma kyawun yarinyar ke dibarsa yaje akwai kyawawa da suka
fita ya nemo. Idan kuma ya sake koda yima Raudha magana ne ALLAH ya isa basu yafe ba.
Iltama sunje har gida sun gargadi ubanta akan ta fita hanyarsa. Daga karshe suka hanashi
cigaba da koyarwa a islamiyyar su Raudha din baki daya. Sukama maida rayuwarsa can cikin
birinin Dillo wajen wani kanin baban nasa dake can da iyalansa.

Wannan shine sanadin raba Raudha da Sayyadi Abubakar. Tayi kuka kamar yanda shima
yayi nasa. Kusan dukansu sai da suka kwanta a asibiti dan ba karamar shakuwace a
tsakaninsu ba. Halin data shiga yasa dan-azumi da Asabe zuwa har gida sukaima iyayen
sayyadi Abubakar tas. Wannan ya kara harzukasu suka kara jin tsanar tushen Raudha da
kyamar hada zuri'a da su.

Sosai wannan lalacewar aure taima Larai dadi, dan kuwa tana daya daga mutanen da suka
sake lalata zancen auren, mahaifin Sayyadi Abubakar nada dan hali, shiyyasa tun yana zuwa
wajen Raudha takeji bakin ciki da hassadar hakan. Sai dai tabi duk wata hanyar rabasu hakan
bai samu ba, sai gashi cikin sauki komai ya lalace. Da wannan damar tai amfani wajen zuwa
har gida ta sakema Asabe da dan-azumi batanci fiye da wanda iyayen Sayyadi Abubakar suka
jiyo ga wasu mutanen. Sai ka rantse dan-azumin ba mijinta bane.

Raudha ta dandana azabar rashin Ya sayyadi Abubakar har batasan mi take rubutawa a



jarabawa ba har suka kammala. Bayan kammalawar tasu ta sake dawowa gida zaman sabuwar
jiyya, a dalilin hakan ciwon Asthma dinta da bai cika karfi ba ya sake karfi har takai yana
yawaita tashi yanzu. Gefe kuma ga azababben ciwon mara idan zatai period har suma take
wani lokacin. Dama dalilin ciwon marar natane sayyadi Abubakar ya yanke shawarar data
kammala secondary school suyi aure kawai, sai ta cigaba da karatunta a gidansa. Sanda suna
tare saboda tsabar kiyaye yanayin nata da wata ya kama zai kawo mata magunguna da allura
ta ajiye, da abin ya fara mata za'a nemo wani yaron makwafcinsu dake da kyamis yay mata
allurar. Ta hakane take samun sassauci sai abun yazo da sauki..

_Wannan kenan®? &) ._
* Mun dawo labari_* i

Kiran sallar isha'i ne ya sata mikewa da ga kwanciyar kukan da tayi, ta fito daga dakin baki daya
batare data ko kalli inda su Fatisa ke zaune suna hira da shewa ba su da Mommynsu. Sai ma

.......... Ruwa kawai tasha tunda aka kai azimin na yau na kusan ashirin da daya, sai dai hakan
baisa ta damu ba, duk da yunwa dake cin hanjinta dan koda asuba ma batai sahur din kirki ba
kasancewar tuwo sukai na sahur, itako a rayuwarta sam bata shiri da tuwo musamman miyan
kubewa danye. Sau da yawama idan taci gudawa yake sakata shi da shinkafa. Kai duk ma wani
abu irinsu basu ciga damun Raudha ba. Tafi so da bukatar abinci mai ruwa-ruwa irinsu fura,
kunu, koko da sauransu. Suna fita Yasmin ta fiddo goran ruwa madaidaiciya dake dauke da
kunu ta mikama Raudha. “Aunty R gashi kisha”.

Cak Raudha ta dakata daga tafiyar da takeyi ta dubi Yasmin din, ganin abu a leda yasata
daka mata tsawa dan sam bata fatan abinda zai lalata rayuwar Yasmin din itama. Cikin rudewa
Yasmin ta fara rantsuwa. “Aunty R wlhy bani akayi, baba ce ta bani (Baba Nafi) sanda naje
mata aika gidan kawu Rabi'u (Kanin Baba Nafi) na amso mata kunun batare da Mommy ta sani
ba. Niko kinga banyi azumi ba shiyyasa na boye miki shi dan karsu aunty Fatisa su gani su
shanye ko Mommy”.

Ajiyar zuciya Raudha ta sauke da kamo yarinyar ta rungume a jikinta hawaye na ciko mata
idanu. “I'm so sorry my little girl, bana son ki fara koyon hali irin nasu Aunty Fatisa ne shiyyasa.
Dan ALLAH ki kiyaye karki bari wani ya yaudareki da abinda bamu da shi ya lalatamin
rayuwarki kinji”.

‘Inaha ALLAH Aunty R bazan yarda ba ai”.



Yasmin ta fada duk da ba komai take fahimta ba da ga gargadin yar uwar tata kai tsaye,
saboda karancin shekarunta. Dan Raudha ta bata kusan shekara shida a duniya, bayan
haihuwarta Asabe ta jima kafin ta samu ciki, harma ta dauka haihuwar ta kare sai kuma ga cikin
Yasmin din..

Kama hanunta tai suka karasa massallacin batare data amshi kunun ba, can gefe ta samu
ta saka musu abin salla inda bazasu takura ba, dan sam bata kaunar zafi ita, sanyi ma idan yay
yawa yana taba rayuwarta.

An gabatar da sallar isha'i da asham, bayan addu'oi da malam yayi tamkar yanda ya saba
kowa yay kokarin kama gabansa. Raudha bata tashi ba, sai roban kunun da Yasmin ta ajiye a
gabansu ta dauka ta bude murfin, duk da ya huce haka tasha kusan rabi ta mikama Yasmin
dake gyangyadin barci sauran dan tasha itama. Amma sai Yasmin din tace mata ta koshi. Sanin
kunu bai damu Yasmin din ba sosai yasa Raudha karasa shanyewa sannan suka mike.

Sai da ta gama tattare musu kayansu sannan ta duka Yasmin tahau bayanta danta lura
barci takeji. Yarinyar ta saki sassanyar ajiyar zuciya tamkar yanda Raudhan tayi itama. Koda
suka iso gidan a tsakar gida suka iske kusan kowa a kofar dakinsa. Yaran nata hayaniyar surutu
iyayen kowa na sabgar gabansa. Sannu kawai tai musu bayan sallama ta shige ta kai Yasmin
din dakin barcinsu da gaba daya yammatan gidan kan kwana musamman idan ranar Babansu a
dakin mamanka yake. Idan dakin wata yake daban zaka iya kwana a dakin mamanka din.
Fitowa tai tai dan uzirorinta batare data tankama kowa ba ta sake shigewa tai kwanciyarta dan
su Fatisa a kofar gida ta barsu suna hira.

* WASHE GARI_* Raudha ta tashi da ciwon mara mai tsanani tamkar yanda takeyi duk wata.
dama tun kusan jiya takejin alamarsa kadan-kadan, batai wani yunkuri ba dan maganin da take
sha ya kare. dama Ya-sayyadi ne ke saya mata shi kasancewar yasan lalurar tata. ldan har
zatai period sai kowa ya sani. ba karamar azaba take sha ba na ciwon mara dana kafa. Daga
karshe taita kwara amai. ldan ka ganta a irin wannan halin ma saika dauka yaron ciki ne da ita.
Dan a farkon fara hakan tana jss1 secondary kowa a gidansu dama makaranta sun dauka ciki
ne da ita, duk da lokacin batafi sa'ar Yasmin yar shekara goma sha daya ba. Sai da aka dubata
likita yace period zata fara sannan hankalin malaman ya kwanta har sukazo da ita gida akaima
iyayenta bayani.

Duk murkususun azabar da takeyi a dakin babu wanda ya sani, dan gidan shiru alamar
yaran duk sun fice sabgogin gabansu, manyan kuma kowa barcinsa yakeyi. Sosai take cin
azaba, dan tun tana kuka ma har kukan ya gagara, tsanani yay tsanani har takai Raudha da
suma.

Kamar yanda ya saba shigowa gidan fagan-fagan babu ko sallama yauma haka ya shigo,
dan tun fitarsa sallar asuba bai sake shigowa ba yana rumfar yan gulma kamar yanda ake kiran
majalisarsu. Jin gidan shiru ya sashi fara kwala kiran Raudha, dan a rin wannan lokacin ita
kadai zaka iya samu a gidan tana bautar gyarawa, data gama take wucewarta wajen tafsir sai
sha biyu ta dawo.

Shiru babu wanda ya amsa masa, yabi gidan da kallo a harzuke, ko'ina kaca-kaca da
kwanika da tulin tsummokaran kayansu kusufi-kusufi. Tsaki yaja yana nufar kofar dakin Asabe.



“Asabe! Asabe!!” ya shiga kwala mata kira, dan har yanzu haushinta na jiya bai bar ransaba,
musamman daya kasance yanzun nan jabiru mai shago ya sake masa maganar kudinsa, shine
ma dalilin shigowa gidan da yay.

Cikin barci Asabe taji muryarsa bisa kai, ta mike a zabure tana yaye labulen daya saya
falon nata matsakaici, komai babu a cikinsa sai ledar kasa dan duk ta siyar sun cinye kudin a
ciki ita da yayan.

“Wai wane kalar jidaline kuma haka da wannan farar safiyar? bazaka barni nai barcin dana
gagarayi ba da asubahi!”.

Tsaki yaja yana turo kai cikin falon, yaci tuntube da kafar Fatisa dake barci a gefenta itama,
da sauri Asabe ta tarosa. “Gashi nan wajen gargajigarka ta masifa zakaima kanka lahani a
banza, wai nikam mike faruwa ne?”.

Numfashi yaja da karfi, batare daya amsa mata ba ya kai zaune a tsakar falon yana
godema ALLAH a zuciyarsa da bai fadi ba. “Asabe ina Raudha!?”.

“‘Raudha kuma? Wani laifin ta kara maka ne?”.

Kansa ya jinjina mata cikin tausasa murya tamkar bashine ya shigo da bala'i ba yace, “Laifi
kam tana da shi a gareni kema kin sani, to amma abinda ya fara kadoni gida yasani yafe mata
zan ma biya jafarun kudinsa insha ALLAH. Ina Alhaji Maude Dallatu uban gidan falalu mai
shagon kayan kwalam din can na bakin titi?”.

“Eh na gane!”.

Asabe ta fada da sauri cikin kaguwar son jin inda zancen ya nufa. Fahimtar hakan ce ta sakashi
cigaba da fadin, “Wai shine fa ya aiko Falalu din akan ya sameni ya fadamin zaizo akan Raudha
wajena.....”

“Ni bangane ina zancenka ya dosa ba wihy dan-azumi, fito fili ka fadamin kasan bana son
wani kwana-kwana.”

Baki ya washe sosai cikin rada yace, “Inagafa cazai na bashi aurenta, idan ko haka ta
kasance Asabe ai mun haye wlhy. Shiyyasa a koda yaushe bana gajiya da alfahari da yayanki
kyawawa”.

Itama tuni fara'a ta baibaye fuskarta, nan fa suka shiga kus-kus akan batun wai kada
magauta su jiyosu. Tun ma kan suiji ta bakin Alhajin harsun gama yanke hukuncin tsaida ranar
biki. Bisaga wannan shawara da suka tsaida cike da zumudi Asabe ta mike kiran Raudha.

Da sauri Larai dake labe tanajin komai ta afka dakinta har tana neman faduwa. Asabe kuwa
da bata lura da itaba ta nufi dakin su Raudha.

Kururuwar ihun Asabe ne ya saka kowa fitowa a gidan har masu barci da Larai daketa
faman kai kawo a dakinta ranta a dugunzume da zancen da taji.

Suna kokarin jin dalilin ihun nata suka hango Raudha a sankame tana girgizawa. A tsorace
duk suka afka dakin, Baba Nafi tai dabarar dakko ruwa ta shafama Raudha din. Sai gashi ta
kawo wani nannauyan numfashi. Sai kuma ta kudundune jikinta tana kankame Asabe da sakin
wani kuka maiban tausayi dako sautinsa baya fita saboda azabar da taci.

‘Mommy zan mutu”.

Kawai take iya furtawa da kyar tana sake kankame Asabe da itama tarasa ina zata saka kanta
taji sanyi, dan sun fahimci ciwonta na marane ya motsa. Fatisa ce ta bada shawaran a kaita
asibiti ko za'a iske Doctor Rufa'i abokin ya-sayyadi da wani lokacin shike kawoma Raudha
magungunan da ga ya sayyadi Abubakar. Amma sai dan-azumi ya daka mata tsawa da fadin,



“A gidan ubanwa wani keda kudin asibiti anan gidan?, banda jangwaloma mutane masifa a
samu dan libiya a jika a bata tasha zai fada mata yanzun nan, sanin kanku ne maganin da
yaron can ke saya mata Sule yasha fada mana tsadarsa ai. Sannan ba ko'ina ake iya samunsa
ba ma a garin nan. Shima yana sayo mata ne a Dillo”.

Fatima tai saurin cewa “Abba bafa ciwon ciki bane ba, kuma kasan kaima sai an bata
maganin nan ko allura kawai take samun nutsuwa. Sai kuma last time da Doctor Rufa'in yay
mata kalar sabuwar alluran nan shima da wuri ya daina mata”.

Zai fara hayayyako mata itama tai saurin katsesa da fadin, “Abba ni akaita ina da kudi”.

Jin haka yasa Mommy (Asabe) hadiye maganar da take tattarowa domin fara zuba masa
tujara. Amma duk da haka bawai ta barsa bane, zata dai jira taga lafiyar yarinyarta ta samu
sannan ta cashe masa........... £

__ &2 Asabe ya Asabe, dan-azumi ya dan azumi. Wannan tujara da kauna sai ALLAH®S & .

.......... Bada son ran dan-azumi ba aka kwashi Raudha zuwa asibiti. Cikin kankanin lokaci suka
iso, inda aka amshi Raudha dake a jigace har batasan inama kanta yake ba zuwa yanzun. Ko
sisi Fatima bata da shi, tayi karya ne kawai dan Abbansu ya bari a kawo Raudha asibiti. Tana
ganin an amshi Raudha din ta fito ta nufi ofishin Doctor Rufa'i, sai dai anyi rashin sa'a wai baya
nan yamaije Dillo tun jiya. Dawowa tai inda Mommy da Abban ke tsaye a kofar dakin da aka
shiga da Raudha din. Zama tai itama tabi ayarin yan tagumi, a haka har doctor din ya fito yana
mai kwantar musu da hankali akan karsu damu komai zai dai-daita, dan zai rubuta musu wasu
allurai da zasu sayo, da zaran anma Raudha din inssa ALLAH zata samu nutsuwa. Cikin
gamsuwa da rashin damuwa aljihunsa zaiyi tsuwwa ya mike yabi doctor din, har yaje ya dawo
mommy da Fatisa da Fatima bakinsu bai saba ba. Sai da ya dawo da takardar ya mikama
Fatisa dinne ta ce, “Abba ya zaka bani kuma? Ba cayay a sayo ba?”.

Wani shegen kallo ya watsa mata ita da Fatima fuska a kwabe. “Kunci bu*a'ubaku, yan
bu*a'uban yara da basa ko ganin mutuncina. Ni kikema magana haka kamar kina a gaban
tsohon kwarto”.

Fuska Fatisa ta kwabe tana kunkuni, zai sake magana Asabe ta katsesu.

“Wai nikam maganin zaku sayo a cetomin yarinya ko tazubar dinne ya motsa muku a bainar
nasi?. Kai kullum bazaka ja girmanka ga yaran nan ba balle tauna harshenka da baiko da
linzami wajen sakin magana”.

“Kar yayi linzamin mana. Banda shegantaka irin tata ba itace tace tanada kudi ba shine
zata wani tsareni da idanu na rashin ta'ido. ai sai da nace ku bata dan libiya amma tace tanada
kudi ko......”

“Ni dai ya isa da ALLAH. Ke Fatisa anshi kije ki sayo”.

“Mommy nifa wihy banda ko sisi anan. Nace inada sune danya yarda akawota asibiti. Dan
haka sai yaje ya nemo inma baida su, dansu dai likitocin nan bawai batun lamuni suka sani

Hannu yakai zai kwada mata mari ta tashi ta fita a guje Fatima na take mata baya. Babu ko
kunya ya rufa musu baya shima duk da kuwa tsufa ta fara kamashi, ga sigari duk ta gama
cinyesa a tsayee....

“Subahanalillahi! Malam dan-azumi lafiya kuwa?”.

Cak yaja ya tsaya yana huci saboda jin an ambaci sunansa. Sai kuma duk ya diririce ganin
Falalu mai shago tare da Alhaji Maude Dallatu, ya dan tura hularsa baya yana kakaro
murmushi. “A'a Falalu kune anan? Ince dai lafiya ko?”.

“Ai kai ya kamata mu tambaya ko lafiya kuwa baba?”.

Cewar Alhaji Maude duk da kuwa zai iya girmar dan-azumin ko suyi sa‘anni.

Fuska ya marairaice kamar zaiyi kuka, saboda hangen damar dake garesa ta karshe da
mafita kenan. “Alhaji wihy Raudha ce babu lafiya muka kawo asibiti. Shine waccan ja'irar na
bata ta sayo magani take shirin min kyuya irin nasu na yaran zamani”.

Fatisa tai saurin waro ido waje suna kallon juna ita da Fatima da gumtse bakunan su jin
dariya nason kufce musu.

“Ai sai dai hakuri baba. Inga takardar”.

Alhaji Maude ya sake fada a ladabce yana mika hannu ya amshi takardar hannun Abban.
Kamar bazai bashi ba dai yana dan nannokewa sai kuma ya mika masa. Koda Alhaji Maude ya



amsa bai wani tsaya dubawa ba ya kalli Falalu dake dauke da kaya niki-niki alamar duba wani
mara lafiyan sukazo ko makamancin hakan. “Falalu karasa ciki ina zuwa”.

“To ranka ya dade, amma daka kawo ni sai naje zai fi".

“No karka damu jeka ciki kawai zanzo yanzun”.

“To a shigo lafiya”.

Falalu ya fada cikin girmamawa yana dan murmushi.

“Baba ka jirani nan kaima ina zuwa”. Alhaji Maude ya sake fada yana tafiya da kallon mal.
‘Dan-azumi. Kafinma yace masa wani abu har yayi nisa. Hannu dan-azumi ya daga sama yana
godema ALLAH daya kawo masa Alhaji Maude a lokacin daya dace, sai dai a ransa kuma ya
kudira dolene kudin da duk zai biya na maganin sai Fatisa tayi kashinsu. Yana nan tsaye ko
mintuna goma ba'aiba sai ga Alhaji ya dawo, da taimakon sa sukaje inda aka kwantar da
Raudha din. Babu bata lokaci doctor ya amsa dan dama su kawai yake jira.

Alhaji Maude na nane da su har kusan awa uku, dan sai da Raudha ta farfado ta koma
normal barci da allurar ta sakata sannan yace musu zaije ya dawo zuwa anjima. Godiya suka
dinga masa kamar zasu gurfana kasa. Yana juya baya Asabe ta warce kudin daya mikama
Baba tana fadin. “Dan cin rabo, kaci naka zaka hau kan hakkina”.

Hannu yakai zai damkota a fusace. “A gidan wane shege akace rabonki ne? Asabe anya
zakiga ANNABI kuwa?”.

“Ai tare da kai zamu gagara ganinsa kwantar da hankalinka jemage maki jinin kasa sai
samaniya..”

Cikin takaicinsu Fatisa tace, “Asibitine fa Mommy. Yanzu dan ALLAH idan ya dawo ya jiku
kuma fa? Mudai wihy kuna zubar mana da mutuncinmu”.

Baki Asabe ta kyabe. Batare data tanka ba ta zari dubu biyu ta mikawa baba ta sake sauran
a zane. Kin amsa yayi, sai dubanta da yakeyi cikin takaici da bacin rai. “Mikike nufi?”.

“Babu abinda nake Nufi sai hakkinka dana baka gashi nan. Tunda ALLAH kadai yasan
abinda kaci kaima”.

Wata dariyar takaici da tafi kuka ciwo yayi ya dauke kansa. “Asabe kina wasa da lamarina
wlhy. Ince dai nine silar hada auren ko? To wabilahillazi zan iya rusashi a gabanki kuma na
bashi wata sai dai ki hangi arzikin”.

Duk da taji tsoron zancen nasa dan tasan zai iya sai ta balla masa harara. Zatai magana
likita daya karaso ya katseta. “Baba zaku iya tafiya da ita babu damuwa”.

Gaba dayansu suka juya gareshi, kafinma suce wani abu Fatima da bata tanka musu ba
tunda suka fara ta afka dakin da Raudhan take Fatisa biye da ita. Asabe ma dakin ta juya da
niyyar shiga mal. Dan-azumi ya samu damar warce kudin data sake a cikin zani. A wani irin
muguwar zabura ta juyo, sai dai kamar walkiya ya bacema idanunta. Ranta yayi kololuwar bacin
da har ma ta kasa bin bayansa balle yin magana har Fatisa da Fatima suka fito rike da Raudha.
Yini guda harta sake ramewa, sai idanu zuru-zuru ga allurar da akai mata yasa barcin bai gama
sakinta ba.

“Mommy mike damunki?”.

Raudha ta fada a hankali idonta akan Asabe. Kwafa Asaben tayi tana magana cikin bacin rai,
“Minene kuwa zai dameni idan ba ubanku ba, wanda kaddarar rabonku ta zama silar haduwata
da shi. WIhy a wannan gabar kuwa lallai zan shayar da Dauda zumar mamaki. Yanda yake jinsa



tantiri nima tantiriyarce ta gaske, kuma zan tabbatar masa da hakan yau basai gobe ba”.
Dariya Fatima ta danyi dan ita ko'a jikinta. Raudha kam hawayen da suka ciko mata idanu
ne suka silalo a hankali. Hannu ta kai ta share da dan cije baki saboda kanta dake sara mata.
A haka suka hau mashin ko sisi babu a jikinsu. Sai da sukazo gida Asabe ta shiga ta
kawoma mai napep din masifa fal ranta..

Har aka sha ruwa Malam dan-azumi bai yarda ya dawo gidansa ba, dan yasan halin Asabe
sarai. Ya tabbatar yau duk da azumin dake a bakunansu sai sun tara yan kallo a cikin anguwa,
shi kuma baya bukatar hakan tunda yasan shine mara gaskiya, shiyyasa ya zabi kin dawowa
gidan har aka sha ruwa. Yadai samu gasashen naman kazarsa da fura mai sanyi yaci yay kat.
Ya kuma dora da indomie da kwai da shayi wajen Bello mai shayi. Sannan ya dan zuka
sigarinsa kara uku.

Sai wajen sha daya na dare ya lallabo a tunaninsa kowa yayi barci. Sai dai yayi rashin sa'ar
cin karo da Asabe dake zaune dakaka tana zaman jiran shigowar tasa. Yanako shigowa tai
caraf da rigarsa taci kwalarsa. Tun sunayi iya su har kowa na gidan ya farka. Dama Larai na
labe tana kallon komai tun farko tana kwasar dariya, tunda taga Asabe zaune taki shigewa
tasan akwai wata a kasa dama, balle itama akwai tsiyar data harbo, dan tun maganar da taji a
dazun game da Alhaji Maude Dallatu mai son Raudha hankalinta bai kwanta ba, suna fita a
gidan itama ta fice.

Rigimace sosai ta harkume a tsakaninsu harda doke-doke. Dan sai da makwafta suka
shigo aka rabasu da kyar. Kuka sosai Raudha keyi tamkar numfashinta zai bar gangar jikinta.
Dan ko leke bata leko ba dama tunda aka fara fadan tana daki kwance.

Abu kamar wasa har gabannin asuba wannan fada yaki rabuwa. Mutane har sun gaji sun
koma gidajensu sun barsu. Yan gidan kam har yara sun farka dan kowa ya gagara barci. Duk
suna a tsakar gida, Raudha ce kawai batako leko ba tana lafe a daki tana faman dirzar kuka. Ko
sahur din kirki ranar babu wanda yayi a gidan. Kiran sallar asuba yasa Baba Nafi fara rokona
malam Dauda akan ya fita massallaci shi dan ALLAH ko hakan zai kawo masalaha. Shawararta
yasa shi fitar yana faman huci, duk da ba yaune karon farko da suke irin wannan fadan ba, sai
yakejin zafin Asabe a yau fiye da koyaushe. Ji yake tamkar ya saketa ya hutama ransa.

Koda aka idar da salla maimakon yaki dawowa gidan sai shaidan ya dinga tunzurasa akan
ya shigo yaga karshen haukan Asaben. Yaran kawai ya samu suna kiciniyar alwala a tsakar
gida. Dan Baba Nafi da su Fatisa sun lallaba Asabe da kyar ta shiga daki itama bayan tayi
alwala. Tana daki zaune tana rusar kuka ya dawo, dan ko sallar ma haka tayita tana kuka. Wani
irin daci da zafin Malam Dauda takeji yau fiye da ko yaushe a rayuwarta.

“‘Haba Malam mi kuma ya dawo da kai gidan nan a yanzu?”. Baba Nafi dake tattare kayan
wanke-wanke ta fada lokacin da malam Dan-azumi ke shigowa gidan zuciyarsa tamkar zata
kama da wuta. Zuciyar tasa dama a kusa take, dan haka cikin masifa yace, “Na dawone dan
naga karshen isakancin Asabe yau a gidan nan!!”..

“Kai din banza daka isa kaga karshen iskancina Dauda. Kaima kasan ni nafi karfin kanwar
lasarka, dan ina dai-dai da wandama ya fika balle kai din karamin shegen bariki”.

Da wani irin rawar jiki malam Dauda ya cacimi tabaryarsu ta daka yayi kan Asabe
gadan-gadan. “Aiko yau zan tabbatar miki da ni babban Shege ne....!”



Baba Nafi datai saurin shan gabansa ta rike tabaryar da sauri. “Haba Malam waini kam
mike damunku yau haka ne? Yanzu akan karamin abu dabai taka kara ya karya ba zance yakici
yaki cinyewa domin ALLAH!".

Hankade Baba Nafi yayi, cikin matukar sake harzuka ya fisgi tabaryar yana kokarin sake
nufar Asabe da itama ta rarumo kujerarsu yar tsugunno ta nufosa, su Fatima suka riketa. Sake
rikesa Baba Nafi tayi dan taba duk ta gama cinyesa a tsaye ba wani karfin kirkine da shi ba.
Cikin matukar sake harzuka yake nuna Asabe da dan yatsa yana fadin,

* “Kije na sakeki Asabe. Na sakeki saki biyun daya rage tsakanina da ke!!_* Bana son sake
ganin fuskarki, Idan ba hakaba wlhy yau sai na kasheki a gidan nan da hannuna”.

Da sauri Larai ta shige daki wani irin dan karen dadi na saukar mata a rai da zuciya, har ji
take tamkar ta daka tsalle ta dire dan yau burinta ya cika. ltako babu abinda zatace da malam
dan-kande sai godiya. Gashi ya mata aikin da taketa kashe kudi tsahon shekaru a cikin
kankanin lokaci. Gwatsar wayarta da tasha daurin kyauraye ta dauka ta shiga laluben kanwarta
Hakila danta guntsa mata wannan daddadan labari haka da farar safiyar nan ta juma'a.

A tsakar gida kuwa duk yanda Baba Nafi take kokarin kwabar Malam dan-azumi yaki
saurarenta sai sake maimaita kalmar saki yake ga Asabe da gaba daya jikinta yay sanyi kuma a
lokaci guda. Dan yana ambaton ya saketa duk zafinsa da takeji kuma sai taji ya kau baki daya.
Da wani irin sanyin jiki ta saki kujerar hannunta jin hajijiya na neman kadata kasa. Rikota su
Fatisa sukayi suma jikin nasu na rawa.

Raudha dake cikin daki zaune tana karatun Al-qur'ani tai saurin mikewa tana dafe Kkirji,
dan kalmar sakin nan tajita tamkar sukar mashi a kahon zuciya. Tuni ta nema kukan da takeyi ta
rasa. Da gudu ta fito tsakar gidan, taje gaban Mahaifin nasu ta zube gwiwa a kasa tan rokonsa
akan yayi hakuri karya saki Mommyn su dan ALLAH. Duk hukuncin da yakejin zai mata ita yayi
matashi dan ALLAH duk zafinsa zata dauka.

Hankadeta yayi cikin rufewar ido yay waje yana cigaba da kunfar baki. Raudha ta mike da
gudu ta bisa tana kuka amma ko waiwayenta baiyiba......... ~

* Tofa yau dai da alama auren zobe ya balle? Ko asabe zata yarda tabar gidane? Duk da kuwa
saki uku ne a kanta idan aka tara da guda daya na baya. Shin auren Raudha da Alhaji Maude
Dallatu zai yuwu kuwa?. To minenen ma ma‘anar BAKAR INUWAr? Suwaye BAKAR INUWAr?
Mizai biyo baya a gundarin labarin BAKAR INUWA? Dukan amsoshinku na cikin Littafin BAKAR
INUWA da nakeda tabbacin ya tabo muku inda ke muku kaikayi. Karku dauka a gidan su
Raudha kadai cakwakiyar zata kare. Sam ba haka bane, akwai wasu rikicin da gidajen a gaba.
Sanin alakarsu da Littafin BAKAR INUWA sai ka mallaki naka ankai har karshe da kai. Masoya
ba'a fara komai ba, dan kuwa a paidpages ne kawai zaku san minene gundarin labarin BAKAR

-

INUWA® 3 &2 1, *

_Ku kasance da ZAFAFA BIYAR domin karanta dadadan labaransu guda biyar dake tafe da
salo na musamman masu kayatarwa_.

*Sai kunzo ' *

* *

* Episode 6_*

........... Da ga Asabe har yayanta hankalinsu a matukar tashe yake. Hakama Baba Nafi, duk da
Asabe kishiyace a gareta aurota da akai a gidan ba karamin alkairi ya zame musu ba ta wani
bangaren. Dan koba komai Asabe kansaka Malam dan-azumi ya sauke hakkokin su dake
kansa koda baiyi niyyar hakan ba. Dan kafin ya aurota sai ya gadama yakeyi, ya gwammaci
yaje yay caca ko neman mata. Sannan duk jarabarnan tata da wahala kaga tana fada da
kishiya, wani lokacin Larai kanso suyi, amma Asabe sai taki kulata. Mal. Dan-azumin ne dai ita
da shi kamar suna kallon hanjin juna. Hatta da sauran yaran gidan duk sun zama sukuku,
musamman ma da Inna mahaifiyar malam Dauda din tazo ta sake zazzaga tata masifar ga
Asabe saboda Larai taje ta sanar mata karya da gaskiya, duk da kuwa ba kaunar laran take ba.
Babu wanda ya tanka mata sai larain, dan harda kawoma Innar ruwa saboda tsugudidi. Saida ta
gama zazzage masifarta tsaf da gorin Asabe tabar mata gidan danta sannan tabar gidan,
Asabe dai na daki ita da yaranta duka cikin matsananciyar damuwa. Dan har Inna tayi ta gama
babu wanda ya leko.

Gaba daya wannan yini dai anyisa a gidan cikin rashin dadin rai ga azumi. Idan ka cire
Larai dakejin tamkar ta ciji sama dan farin ciki. Malam Dauda bai sake dawowa gidan ba sai
dare bayan sallar isha'i. Tsabar jinsa yau a sama da sigari ya shigo gidan yana busawa,
wayarsa mai shegen kara tana raira wakar (marigayi Ali makaho)

Galala Baba Nafi tai tana kallonsa, dan duk iskancinsa bai taba shigowa gidansa yana shan
sigari ba tunma yanaji da kuruciya a iskancin. Amma abin mamaki sai gashi a yau cikin watan
azumin ramadana, a kwanakin goman karshe da kowa ke dagewa da ibadar ALLAH, ya shigo
gidansa dake cike da yaya a wannan yanayi.

Tsakar gida ya zauna akan rijiyarsu yana kada kafa da kai yana zukar sigari da kwala kiran
sunan Asabe tamkar zai tsaga bangon gidan. Ko tari bataiba ballantana yayanta, jin taki
tankawar ya sakashi fara zazzaga ruwan masifa da jaddada mata ta bar masa gidansa safiyar
gobe idan ALLAH ya kaimu baisan sake ganinta. Kuma ko Yasmin bai yarda ta dauka ba idan
zata wuce, ta bar masa abarsa.

Nan ma ko tari babu wanda yayi sai Larai data fito daga dakinta dauke da tire ta jero
kwanika. Dan duk da bai bada kudin cefane ba, ba kuma aikinta ba yau kudinta ta saka tai girki
iya ita da yayanta da shi. Wani irin washe baki yayi yana gyara zama a lokacin data kai
tsugunne gabansa tana dire tray din.

“A'al Larai na mina samu haka ne?”.

Cikin jin dadin sunan daya kirata da shi ta bude tsohuwar kular dake sama, wadda ke cike da
taliya da miyar kifi, sai kunun tsamiya a kofi da kosai data sayo masa a karamin kwano. Albarka
ya shiga kwarara mata da gyara zama ko kunya babu da tunanin bashi yay cefanen ba. Baba
Nafi kuwa dake kallonsu tuni zuciyarta ta harba. Dan zuwa yanzu ta fara zargin Larai akan



wannan fitinar dake faruwa tsakanin mijin nasu da Asabe. Dan lallai akwai wani abu a kasa
gaskiya.

Cikin farin ciki Malam Dauda ya kwashi girki yana kwararama Larai kirari tamkar wani jikan
maroka. ltako sai wangale baki take.

* kK

Washe gari sabuwar fitina ta sake tashi tsakanin Asabe da malam dan-azumi. Dan ya
tabbatar mata sai ta bar masa gida a yau. Kuma bazata tafi masa da yaransa ko'ina ba. Ta
bashi hakuri sosai tana kuka amma yaki saurarenta, saima yi yake tamkar tana zugashi. Dan
gaba daya ya sake birkicewa, har mamakinsa mutane keyi musamman yanda aka san yana
bala'in son Asabe, ba kuma yaune karon farko da suke irin wannan fitinarba a cikin anguwar,
harma wadda tafi haka sunayi kuma su shirya. Ana tsaka da hakan kuma sai ga Inna yau ma.
Komai sake rincabewa yayi har makwafta da suka taru domin bashi hakuri akan ya maida
Asabe kodan yayansa sai da ta shafesu. Dan Inna tas ta zagesu ta sake saka malam
dan-azumi karama Asaben saki daya daya saura a tsakaninsu wanda ya mantama yayisa tun
shekarun baya.

Wannan abu yayima su Fatisa zafi matuka. Dan haka suka shiga hada kayansu masu
muhimmanci dana mahaifiyarsu. Cikin bacin rai Fatima taje ta jawo hannun Raudha da Asabe
dake gurfane suna basa hakuri, dan itama Asaben ta zama tamkar ba itaba yau duk masifarnan
babu ita.

“Mommy dan girman ALLAH in har ba Abbanmu ne autan maza ba a duniya ki barsa kizo
mu wuce tunda kema kina da dangi ba'a bola ya tsintoki ba, dan ALLAH idan ya tashi ya auri
Innar dake zugashi din...”

“K! fitsararriya!!”.

Inna ta fada a tsawace. Ko kallonta Fatima batayiba taja hannun Raudha da Asabe suka nufi
daki.

Abinda Fatiman tayi ya sake hargitse gidan, Malam Dan-azumi da kansa ya shiga har cikin
daki ya fisgo Asabe ya kaita har kofar gida yana fadin tabar masa gidansa, baya son ganinta ya
tsaneta. Cikar da kofar gidan ta sakeyi ne yasa harsu Raudha suka fito da kaya malam
Dan-azumi da Inna basu lura ba. Hakama Baba Nafi. Larai kuwa sarai ta gansu dan tana gefe
tanata kwasar dariyarta.

Mota karama suka fara samu da zata kaisu har jihar Bina shata, kafin wata makwafciyarsu
da suke kawance da Asaben taje ta kamo hannunta ta kawota har wajen motar, dan itace ta
hana su Fatisa komawa wajen gudun kar Malam Dan-azumi ya gansu ya hanasu bin Asaben.
Itako bata fatan Asabe ta tafi tabar yayanta, gara duk rintsi ta tafi da abinta kafin abun yay
sauki, dan da gani kasan malam dauda baya cikin hankalinsa sam. Tafiyar Asabe yasa akadan
samu saukin hayaniyar. Sai mutane daketa yima Malam Dan-azumi din ALLAH wadai da koran
Asaben da yayi batare da wani kwakwkwaran laifi ba, dan koda aka tambayesa ya rasa mi
zaice tayi masa sai babbotan borin kunya yakeyi shida Inna da dama kowa yasan batan kaunar
Asabe dama duk surukan nata sai baba nafi kawai, ita kanta wani lokacin baba Nafin baji da
dadi take hannun innar ba. Na Larai da Asabe yafi zafi ne kawai dai dan ta kasa tankwara



Malam Dauda dinne ya sakesu dole ta hakura. Yanzu ko data samu dama shiyyasa tai tsayuwar
daka wajen ganin karshen Asaben da take kallo matsayin wani miki ga dan nata....

% A Bina su Asabe suka yada zango gidan yayarta Halima da take aure anan. Sai dai kuma
sunyi rashin sa'a bata nan wai tana jihar Loss kusan wata guda kenan ita da yayanta duka da
mijinta. Sam Asabe bataso haka ba. Dan bata bukatar zuwa babban birinin kasar Bingo dasu
Fatisa wajen Gwaggo (Mahaifiyarsu hajiyar birni). Saboda ta tabbata idon hajiyar birni idon su
Raudha to akwai matsala.

Cikin damuwa da sanyin murya Raudha ta kalli Asabe da sauran yan uwanta da duk suka
jigata saboda azumi, ita kanta daba azumin takeba a jigace take dan babu abinda taci tun jiya
da rana sai ruwa. Hawayen dake a idanunta ta share da fadin, “Mommy nikam a ganina mizai
hana mu wuce Bingo wajen su Gwaggo direct mana. Babu amfanin wani rabe-rabe a gareki
damu a yanzu. Na tabbata Gwaggo ta canja zuwa yanzu, sannan zata amsheki hannu biyu
tunda daman zamanki da Abbanmu ne bata so.”

Shiru asabe batace komaiba. Tasan maganar Raudha gaskiyane, sai dai tana fargabar
zuwa dasu Bingo su lalace kuma. Su Fatisa basa jin magana tabbas, amma rashin jinsu bai kai
inda masu karatu ke hasashe ba, sai dai ta tabbatar kusantasu da hajiyar birni a yanzu komai
zai iya faruwa, saboda masifar son kudinta. Suma yayanta ta dorasu a hanyar banza dan kawai
ta samu kudi, balle su kuma jikoki gasu kuma yaranta dukansu masha ALLAH, ba duk namiji zai
kalla ya iya kauda kai ba......

“Mommy gaskiyafa Raudha ta fada wihy, gara kawai mu tafi Bingo din”.

Fatima ta fada cikin katse tunanin Asabe.

Numfashi asaben taja mai nauyi, “Banki ta taku ba, sai dai nima akwai abinda nake
lissafawa. Amma kuma banida wata mafita saita tafiya Bingo din a yanzu. Matsalar kawai dai
itace bamu da isassun kudin motar da zasu kaimu ne mu duka”.

“‘Akwai kudi Mommy”.

A tare duk suka dubi Raudha datai maganar cikin mamaki. Cikin rashin damuwa da kallon da
suke matan ta zaro kudi a cikin zani sabbi kal yan dari biyu ta mikama Asabe. “Mommy jiya
mutumin nan da yazo dubani a asibiti ya bani su. Nayi niyyar bakine dama idan munzo gida
danki fara sana'a. Amma yanzu na tabbatar insha ALLAH zasu kaimu duk inda zamuje ko?”.

Hawaye ne suka ciko idon asabe. Dan bata taba tunanin Raudha haka ba. Ganin yanda
take musu nuni dasu gyara yasa take tunanin sam Raudha bata kaunarta matsayin mahaifiya.
Ashe ba haka bane ba. “ALLAH yayi muku albarka, ya kare min ku”.

Ta fada gawaye na silalo mata na nadamar sakaci da tasoyi akan tarbiyyar yayanta saboda
rudin shaidan da son zuciya. Hannu Yasmin dake jikinta tasa ta share mata hawayen. “Mommy
ki daina kuka, banason naga kina kuka kamar irin na Aunty R”.

Asabe ta rungume Yasmin tana murmushi da share sauran hawayen. “Na bari auta, itama
bazata sake yin kukaba insha ALLAHU. Da ga yau zan tsaya akanku da inganta tarbiyyarku da
muku addu'ar miji nagari ba irin mahaifinku ba da ni.”

Ba Raudha da dabi'ar iyayensu ke damunta a rai ba, hatta su Fatisa yau duk sai jikinsu yay
sanyi kalau. Bayan asabe ta kira kawarta dake hutuwa sukai magana sai suka dunguma tasha
duk da yamma tayi likis. Basu damuba dan tafiyar daren ma sai tafi musu kwanciyar hankali.



Anan tasha sukasha ruwa dayin sallar magriba. Kafin motarsu ta tashi zuwa birnin Bingo.
(Babban birnin kasar NAYA kenan. Dan yanzu hajiyar birni tana nan da zama ta baro jihar loss).

* kK

Ko bayan tafiyar Asabe Malam Dan-azumi bai farga da rashin su Raudha a gidan ba har
yamma. Dan bayan lafawar komai sai zuciyarsa kuma ta sake shiga kuntata fiye da farko. Rasa
mike masa dadi yayi dan haka yabi Inna data jashi zuwa can asalin gidansu na gado. Barci ya
kwanta yayi sosai dan har gab da magrib sannan ya tashi. Sai da ya fara shiga massallaci yay
ramuwar sallar azhar da la'asar sannan yay zaman jiran magrib zuciyarsa duk babu dadi. Koda
aka idar da sallar magriba yau bai zauna shan kunun sadaka ba yayo gida fagan-fagan tamkar
zai kifa kasa dan sauri. Da akuyar Larai dake bakin kwata ya fara bal. ta saki wani marayan
kuka daya saka duk jama'ar fitowa daga dakunansu.

“Malam lafiya kuwa?”.
Larai ta fada tana hararsa da nufar akuyarta dake kwance ta kasa tashi dan azaba. Bai tanka
mataba, sai nufar dakin da yara ke kwana yayi ya leka, duk da kuwa duk sauran yaran gidan
sun fito suma. Cikin sauri ya afka dakin ya hau leke-leke duk da babu wani lungu da zai iya
boye mutum a ciki. A zabure ya sake yo waje, nan ma bai kula sauran yaran dake masa barka
da shan ruwaba ya nufi dakin Asabe dake garkame da kwado.

Wata muguwar ashariya ya lailayo ya dire yana duban Baba Nafi. “Ina yarana?”.

Duk da sarai tasan su Raudha yake nufi sai ta hade rai itama. A dan zafafe tace, “Gasu nan
tsaitsaye ai”.

“‘Mtsoww! Su Raudha nake nufi!l”.

Yanda yay maganar a tsawace ya saka kowa zabura banda Larai data labe baki tana hura
hanci. Cikin jin zafin yanda ya nuna damuwa da rashin ganin yayan na Asabe ta ce, “Tunda ka
kori uwarsu mi zasu zauna kuma su mana anan muma. Kaima kasan sun bita”.

Wata muguwar shaka ya kaima Larai ido a rufe, ya makureta jikin bango, “Ubanwa yace ta
tafimini da yaya kuna gani kuka barta!!?”.

Cikin fisge-fisgen azaba Larai ta turesa tana kakarin shaka. Kafinma wani yay magana ya
nufi hanyar fita kofar gida da sauri.

Kai tsaye gidan Malam Gambo amininsa ya nufa. Cikin sa'a kuwa yaci karo da shi a kofar
gidansa. Ko sallama babu ya zube a tabarmar da Malam Gambo yake kai yana huci.

Malam Gambo dake dubansa yana murmushin keta yace, “Mutumina lafiya dai ko? Badai
Asaben bace ta sake dawowa kuma?”.

Harara ya zuba masa yana sake kwabe fuska. “Gambo gaba daya shawararka ruguzani
take nemanyi ba gyarani ba. Kai kace naima Asabe saki daya zakasa ta dawo gidanka da zama
har sai na gama hidimar auren Raudha da Alhaji Maude na jiku da kudi sannan na dawo da ita,
amma har akaci aka tsire banma ganka a wajen ba. Gashi daga karshe tama sace su Raudhan
ta wuce da su”.

M. Gambo dake gimtse dariya yay kokarin dai-daita kansa da kyar. Cikin nuna bacin ran
karya ya mike zaune sosai. “Ya zakace banzo ba M. Dauda. Idonkane kai dai kawai ya rufe har
bakaga sanda naketa kokarin ganin na saka Inna ta huce bata sakaka yin saki ukun nan ba.....”



Cikin kosawa M. Dan-azumi ya katse M. Gambo.

“Ni wannan duk bashi bane damuwata a yanzu M. Gambo. Babbar matsalata ta tafimin da
yara. Shirina duk ya zama na banza kenan?”.

“Kwantar da hankalinka bai zamaba M. Dauda. Ai mugu shine yasan makwantar mugu.
Badai kasan inda ka auro Asabe ba?”.

“Ya kake min wannan banzar tambayar. Idan ban sani ba daga sama akaimin wahayinta!”.

“ALLAH ya baka hakuri ba haka nake nufi ba. Abinda nake nufi tunda kasan gidansu a loss
mizai hana muyi shiri muje mu amso yayanmu”.

“Kai bazai yuwuba. Mahaifiyarta da yan uwanta jarababbune na bugawa a filin idi. Gashi
basa kaunata ko kadan. Wannan ne yasa naje wajen malam na tsandu yay mata wani kafi da
bata sake zuwa loss ba tun Yasmin na shekara uku. Yanzu ma uwar tata tabar Loss tana birinin
Bingo....”

“A lallai likafa taci gaba, Bingo? to basai mu satosu ba kawai. Ai shiyyasa na fada maka
mugu shine yasan makwantar mugu ai”.

Karan farko M. Dan-azumi ya saki murmushi dan gamsuwa da maganar M. Gambo. “Eh to
kazo da magana mai kyau kuwa. Inko hakane dole na tsara wani abu a wannan gabar ma
kodan na samu yan kudade hanun Alhaji Maude Dallatu.”

“A wlhy ina bayanka M. Dauda. Tatsi ka more rabonka dan takarar dan-majalisa ba wasa
bane. Kaga idan ALLAH ya taimakemu akai auren nan kuma yaci din nan aimu mun haye wihy.
Kakarmu ta yanke saka rabajau zaka ganmu mutumina. Surukan dan-majalisa fa kenan, kai
wlhy kilama ai maka Ministan kudi kona man fetur ni kuma kwamishina...”

“Minister kuma? Kai fa M. Gambo wani zubin kamar haka-haka kake. Minista ba shugaban
kasa keyi ba?...”

“Af wihy na shafa'a ne Dauda. Kasan maijin yunwa ko goruba aka bashi gani yake abinci
ce’.

“Kai dai ka sani, ni kaga tafiyata shawararka ta fada. Zanje na bata daren yau wajen shirin
yanda komai zai tafi har tafiyarmu Bingo din ma”.

“Af to babu damuwa sai na jika. Amma sai bayan salla ko? Tunda naga kwana shida sallar ta
rage kacal”.

“Ko gobe ta kama nidai tafiya zanyi na amso yayana”.

M. Dauda ya fada yana barin wajen. Shakiyyar dariya M. Gambo ya saki yana kaiwa
kishingide. “M. Dauda kenan inka san wata ai baka san wataba. Badai ni ka raba da Ladi dandi
ba muna tsaka da more duniyata. To kai gashi na rabaka da Asaben da kake ji da ita kuma zan
koma ta bayan gida na aureta kai dai kaini gidan nasu kaga ikon ALLAH. Dan ba wani dawo da
yaranka zai kaini ba hhhhhh”........... #

¥ Tofa, Larai ko M. gambo?. ALLAH dai ka tsaremu da abokai masu fiska biyu s .

........... * BINGO CITY_*

Kasancewar tafiyar dare da sukayi a tasha suka karasa kwana, sai da safe suka fito
domin shiga cikin garin Bingo. Duk da Asabe a tsorace take, hakan bai hanata tarar motar taxi
suka shigaba. Kai tsaye anguwar data san su hajiyar birni na zaune a yanzu suka nufa. Sai dai
har cikin rai tana tsoron haduwa da Gwaggon nata. Tana kuma tausayin yayanta akan tarbar da
zasu samu ga mahaifiyar tata da sauran yan uwanta. Amma sai ta danne dan kar ta tada
hankalin yayan nata da sukai zugum-zugum musamman Raudha.

Tun a farkon shigowa layin sukai tambayar gidan Hajiyan Birni (sunan da asabe tasan ake
kiran Gwaggo a ko ina). Sananniyace a anguwar kodan katafaren shagonta na abinci da duk
kewayan babu kamarsa a yanzu. Dan takai manya-manyan masu kudi da sanannun mutane ke
zuwa wajen cin abinci da shan giya wajenta. Ta iya abinci kala-kala na kawa, gashi tana
tsaftacewa. Ta samu kudi matuka shiyyasa ma ta baro geto ta dawo wannan anguwar da zama
kodan customers nata yan karya da sanannu wanda basa bukatar shiga kowane waje.

Basu Raudha ba, hatta da Asabe mamakin ganin katon wajen kuma lafiyayye take, itadai
tasan Gwaggo bata da karfin gina irin wannan wajen da sunan gidan abincinta. Kodai watace
mai irin sunan Gwaggo itama......

“Mommy fitsari nakeji”.

Yasmin ta katse ma Asabe tunaninta. Numfashi taja da karfi tana dan waige-waige ko zataga
inda Yasmin din zata tsugunna. “Kinga jeki bayan dustbin din can Kiyi”.

Da sauri Raudha ta dan girgizama Asabe kai tana riko hannun Yasmin dake kokarin tsillawa
da gudu. “A'a Mommy bai dace ba. Itafa mace ce, ya zata duka a titi yin fitsari? Mizai hana mu
tambaya kodan guje mata daukan wani cutan”.

Fatisa ta ballama Raudha harara tana yamutse fuska, “Raudha bazaki bar dai iyayi ba a
rayuwarki? Miye idan tayi fitsari a can, duka shekarun Yasmin din nawa a duniya da har za'a
kirata mace”.

Kafin wani ya sake magana wata matashiyar budurwa sanye cikin wando baki da t-shirt pink
alamun Uniform din wajen kenan ta fito a cikin wajen cin abincin, cikin gurbatacciyar hausanta
tana fadin, “Kai lafiya kuwa? Nan ba wajen tsayawa bane ba ku kara gaba”.

Fati zata fara magana cikin hasala Asabe ta dakatar da ita. “Yi hakuri yammata ba haka



nan muka tsayaba muma, muna neman wata ne anan din?”.

“Wata kuma?”

“‘Eh wata muke nema Hajiyar Birni. An kuma tabbatar mana tana anan wajen”.

Wani kallon banza budurwar ta sake musu sama da kasa. “Tabbas sunan mai wajen nan
kenan. Sai dai ku kuma sam bakuyi kala da masu alaka da ita ba, da har zaku nemi ganinta
haka kai tsaye”.

Asabe da kwalla ya cikoma idanu tace, “Hakane yarinya. amma ki taimakemu ki sanar mata
Asabe ce da ga Hutawa”.

Kamar budurwarnan bazata motsaba tanata musu kallon banza. Sai kuma taja guntun tsaki.
A yatsine ta ce, “Kunga kudan koma daga can”.

Nan ma Fati zatai magana Asabe ta hanata. Sai da budurwar ta juya ciki Asabe ta dubesu.
“‘Dan ALLAH ku kwantar da hankalinku bana son wata fitina. ldan munga ba ita bace gaba
zamuyi ai. Maida zance ga kowa ba namu bane a yanzu”.

Badan hakan ya musu dadi ba suka daga mata kai alamar to.......

.. 0 4 & &l & &

Kasancewar yau rana ce ta aiki kowanne ofishin gwamnati zaka samu ma'aikaci harma
dana wanda ba gwamnatin ba ma'abota ayyuka a cikinsu. Baka ganin komai sai kaiwa da
komowar ma'aikata a dukan ma'aikatu.

Sai dai a mafi yawan ma'aikatun gwamnati kamar yanda kowa ya sani yan siyasa ne mafi
rinjaye a cikin yankin ofisoshin da suka shafi gwamnati. Kamar dai a yankin gidan gwamnati na
babban birnin kasar NAYA (Bingo). Yawaitar yan siyasa a wajen yana da alaka da zaman taron
meeting da shugaban kasa yayi har kusan sau biyu a safiyar ta yau saboda gabatowar
watannin zabe da muka shiga shekarar karshe na saukar duk wani mai mulki da ya kulla hawa
biyu akan karagarsa.

A yanda alama ta nuna taron baima wasu dadi ba. Dan lokacin tashi ma baiyiba shugaban
kasa ya fita a wajen taro na biyu da aka zauna da wasu manyan dattijan jam'iyyar masu fada aji
da mafi yawansu suka kasance masu sakawa da hanawa na wannan jam'iyya ne. Sai dai kuma
bayan fitar shugaban kasa daga wajen taron da kamar mintuna goma sha biyar labari ya shigo
kunnensu ya sake zama na musamman da kasaitaccen dattijon mai arzikin nan kuma tsohon
alkali da kowa yakejin sunansa a kasar dama wajen kasar, har zamu iya cewa a yanzu ya zama
tamkar wani shugaba dan ko masu mulkin babu abinda zasu layance masa na gwagwarmayar
rayuwa da sanin muhimmancin talaka.

Kamar yanda basu fasa cigaba da kananun magana irin wadda akasan yan siyasa da
itaba, haka ma shugaban kasa bai fasa ganawar sirrinsa da *_Alhaji Hameed Harith Taura_* ba.

Kallo daya zakaima kyakykyawar fuskar dattijo Alhaji Hameed Taura dake dauke da
kasaitaccen murmushin manya ka fahimci dunbin kamala da dattako tattare da shi. Yana zaune
cikin luntsumemiyar kujerar da ke a kayataccen katafaren falon hutawa na shugaban kasa mai
zaman mutum uku (three sitter). Zama ne irin na kasaita da dattijan taka, yana sanye cikin
danyar farar shadda harda malun-malun da suka kawatu da aikin surfani na makudan kudi.
Kyakykyawane, duk da tsufa na farin gashi yama fuskar tasa shinge. Sai dai maimakon ya bata
ta sai ya sake kawatata da kamala. Gefensa kadan shugaban kasa ne zaune shima cikin tasa



kasaitar irin ta masu mulki. ba zasu iya zama shekaru daya ba, sai dai yanayin jiki yasa
Shugaban kasa yafi Alhaji Hameed kiba. Amma kuma kasantuwarsu cikin jin dadi ya zaftare
kaso mafi yawa na tsufan nasu gamai kallo.

Shugaban kasa dake magana cikin tsantsar damuwa ya sake gyara zamansa fuskarsa na
nuna tsantsar damuwa da taraddadi. Cikin harshen turanci yake cigaba da fadin, “Alhaji
Hameed a wannan gabar da gaske nake bana bukatar mulkin nan yabar hannunmu, dan na
tabbatar makiyanmu na amsa tamkar mun bada sandunan rusa dukan tanadinmu ne a zahiri.
Kai shaidane akan fadi tashin da mukaitayi na ganin nayi shekaru goma bisa mulkin nan kafin
yau. Miyasa bazaka amsa shawarata ba na fitowa takara kaima. Dan ni kai kadai idanuna ke iya
hangomin zaka kawo kujerarnan a yanzun....”

Alhaji Haneed dake kallon shugaban kasa fuska dauke da murmushi na dattijantaka ya dan
muskuta. Shima cikin harshen turancin ya fara magana da sigar rashin muhimmancin maganar
ta shugaban kasa da rangwamen tasirinta a garesa. “Your Excellency badan a bakinka zancen
nan ya fitoba dana kirasa da tarin wauta kwarai da gaske. Karka bari dadin mulki ya kasa
barinka ka dinga hango cewar ni Abdul-Hameed zan iya. Excellency ni sam bani da sha'awar
mulki a kasarnan sam. Na zuri'ata da harkokin kasuwancina ma ya isheni gayya da takura.
Sanin kankane dan na huta na tattara ayyukana